
Uunga siunnersuut: Siusinaartumik pensionisiat pillugit Inatsisartut inatsisaata 

allanngortinneqarneranik Inatsisartut inatsisaat nr. xx, xx. xxx. 2018-imeersoq  
(Oqaatsitigut naqqiutit)  

(Isumaginninnermut Inatsisinillu Atuutsitsinermut Naalakkersuisoq) 
 

Saqqummiussissut 

(Isumaginninnermut Inatsisinillu Atuutsitsinermut Naalakkersuisoq) 
Siullermeerneqarnera  

 
Siusinaartumik pensionisiat pillugit Inatsisartut inatsisaata allanngortinneqarnissaa pillugu 
siunnersuut manna Naalakkersuisut saqqummiuppaat. § 17, imm. 4-p oqaasertamigut 

iluarsineqarnissaa taamaallaat siunnersuutigineqarpoq, aamma Inatsisartut inatsisaanni nr. 40, 23. 
november 2017-imeersumi siusinaartumik pensionisiat pillugit inatsisitigut allannguinermi § 29-mi 

inatsisiliornermut tunngasunik aaqqiisoqarluni. 
 
2017-imi Inatsisartut ukiakkut ataatsimiinneranni siunnersuut suliarineqarsimavoq, kisiannili 

siunnersuut kukkusumik oqaasertaligaq kukkunikkut akuersissutigineqarpoq, taamaalilluni 
paatsoorneqarlunilu paatsuungalersitsisinnaalluni. Siunnersuutip matuma kukkuneq aaqqiiffigaa, 

taamaalilluni Siusinaartumik pensionisiat pillugit Inatsisartut inatsisaat, nassuiaatit inatsisillu 
siunertaata imminnut naapertuuttunngortinneqarput. 
 

Siusinaartumik pensionisiallit aapparisap isertitarisinnaasaanut attuumassuteqaratik tunngaviusumik 
pensionisiaqarnissaasa qulakkeerneqarnissaat allannguuteqarnermut siunertaasimavoq, kisiannili 

inaarutaasumi oqaasertaliussat kukkuneqarsimapput, taamaalillunilu aappaasup isertitai 
naatsorsuinermi tunngavigineqartunut ilaatinneqartussanngorlutik. Tamanna siunertaasimanngilaq. 
 

2017-imi ukiakkut ataatsimiinnermi siunnersuutip suliarineqarnerani kukkussutigineqarsimasut 
Naalakkersuisut sinnerlugit ajuusaarutigaakka, kisiannili innuttaasut inatsisitigut 

isumannaatsuunissaat eqqarsaatigalugu Naalakkersuisut neriuutigaat Naalakkersuisut inatsisissatut 
siunnersuutaat Inatsisartut tigulluassagaat. 
 

Naalakkersuisut taamatut oqaaseqarlutik immikkoortoq Inatsisartunut oqaluuserisassanngortippaat. 
 


